
shAradAstutiH

ಶಾರದಾಸ್ತುತಿಃ

ಶ್ರೀಶಾರದಾಂಬಾಯೈ ನಮಃ .
ಕಲ್ಯಾಣಮೂರ್ತಿಃ ಕರುಣಾಲವಾಲಾ ಕಲಾಧರೋತ್ತಂಸಕಿರೀಟಕೋಟಿಃ .
ಕಲಾವತೀ ಕಾಂಕ್ಷಿತಕಲ್ಪವಲ್ಲೀ ಕರೋತು ಕಲ್ಯಾಣಪರಂಪರಾಂ ನಃ .. 1..
ಚಕ್ರೀಕೃತೋಲ್ಲೋಚಶಿರಃಫಣೀಂದ್ರಫಣಾಮಣೀಭಾಸುರತೂಲಿಕಾಢ್ಯೇ .
ಶ್ರೀಮಂಟಪಾಂತರ್ಮೃಗರಾಜಪೀಠೇ ವಿದ್ಯೋತತೇ ನಃ ಕುಲಭಾಗಧೇಯಂ .. 2..

ಜ್ಞೇಯಂ ಮುನೀಂದ್ರೈಶ್ಚಿರಯೋಗಸಿದ್ಧೈಸ್ಸವಿನ್ಮಯಂ ತತ್ಪರದೇವತಾಯಾಃ .
ಲೀಲಾಗೃಹಿತಂ ಯದುಪಾಸಕಾನಾಂ ಧ್ಯಯೋಪಲಬ್ಧ್ಯೈ ವಿವೃಣೋಮಿ ರೂಪಂ ..

3..

ಶೃಣೋಮಿ ವಾಚಂಯದಿ ಲೋಚನೇನ ಪಶ್ಯಾಮಿ ಚೇತ್ಪಾದತಲೇನ ರೂಪಂ .

ಪಾಸ್ಯಾಮಿ ಚೇದಂಜಲಿನಾ ಮಹಾಬ್ಧಿಂ ಕಲ್ಪೇಯ ದೇವ್ಯಾ ಗುಣವರ್ಣನಾಯ .. 4..

ತಥಾಪಿ ವಾಚಂಯಮಸಾರ್ವಭೌಮಕೃಪಾಲವಾಲಾಪ್ತವಚೋಭಿರಂಬಾಂ .

ಸ್ತೋಷ್ಯಾಮಿ ಕಿಂಚಿತ್ಪ್ರತಿಭಾತದೃಷ್ಟಶ್ರುತಾನುಭೂತೋರುಗುಣಪ್ರವಾಹೈಃ .. 5..
ರತ್ನಾವಜೀಕರ್ಬುರಿತೇಂದುರೇಖಾಪರಿಷ್ಕೃತಾನರ್ಘ್ಯಕಿರೀಟಕೋಟಿಂ .

ಲಾವಣ್ಯವಾಪೀಪುಲಿನಾಯಮಾ ನ ಲಲಾಟಖೇಲಚ್ಚಿಕುರಾಲಿಚಕ್ರಾಂ .. 6..

ಉನ್ನಿದ್ರಚಾಂಪೇಯಪರಾಗಗಂಧಿ ಮಧುವ್ರತಶ್ರೀಮದರಾಲಕೇಶೀಂ .

ಭೋಗೀಂದ್ರಭೋಗೋಪಮನೀಲವೇಣೀ ವಿಷಕ್ತಚೂಡಾಮಣಿನಾಗಪಾಲೀಂ .. 7..

ಲಾವಣ್ಯಕುಲ್ಯಾಯಿತಶೋಣಕಾಂತಿ ಸೀಮಂತರೇಖಾಗ್ರಚಲಲ್ಲಲಂತೀಂ .

ಭ್ರೂಚಾಪಸಂಯೋಜಿತಮಾರಬಾಣನಿಭಾಕ್ಷಿಲಕ್ಷೀಕೃತಧಾತೃವಕ್ತ್ರಾಂ .. 8..

ಪ್ರವರ್ಷ್ಷಕಾಂಭೋಧರಕೀರ್ಯಮಾಣವರ್ಷೋಪಲಸ್ಪರ್ಧಿಕಟಾಕ್ಷವೀಕ್ಷಾಂ .

ಹೀರಪ್ರಭಾಭಾಸುರಚಂಪಕಾಭನಾಸಾಗ್ರವಿಸ್ಫಾರಿಮಣಿಪ್ರವೇಕಾಂ .. 9..

ವಿಕಸ್ವರಾಂಭೋರುಹಕೇಸರಾಭರದಾಂಶುಸನ್ಮಿಶ್ರಿತಮುಗ್ಧಹಾಸಾಂ .

ರದಚ್ಛದಾಪಾಟಲಕುಂದಕೋಶಮಾಲಾ ಪ್ರತಿಸ್ಪರ್ಧಿಶಿತಾಗ್ರದಂತಾಂ .. 10..

ವರ್ಣಾವಲೀವಾದನಶೋಣರತ್ನ ಕೋಣಾಯಮಾನಾಗ್ರವಿಲೋಲಜಿಹ್ವಾಂ .

ಕಪೋಲಪಾಲೀಮಣಿದರ್ಪಣಾಂತಃ ಸ್ಫುರತ್ಪ್ರಭಾವಿಂಬಿತಕರ್ಣಪೂರಾಂ .. 11..

ವಿಸೃತ್ವರಸ್ಮೇರಮುಖೇಂದುಬಿಂಬ ಜ್ಯೋತ್ಸ್ನಾಸುಧಾಪೀನಜಗಚ್ಚಕೋರಾಂ .

ವಿಪಂಚಿಕಾಂಚತ್ಕಲನಾದಭಂಗೀ ವಿಭಾವನಾಮೋದವಿಲೋಲವಕ್ತ್ರಾಂ .. 12..

ವಕ್ರಾಬ್ಜನಾಲಪ್ರತಿಮಾನ ಕಂಠಮೃಣಾಲ ಕಾಂಡಾಯಿತ ಹರಿಹಾರಾಂ .

ರೇಖಾತ್ರಯೀಸೂಚಿತ ಭರ್ತೃಭಾಗ್ಯಮಾಂಗಲ್ಯ ಸೂತ್ರಾಂಚಿತ ಕಂಬುಕಞ್ಠೀಂ .. 13..

ಓಷ್ಠಪ್ರಭಾಲಕ್ತಕರೂಷಿತ ಶ್ರೀಕೌಶೇಯಕೂರ್ಪಾಸಪಿನದ್ಧವಕ್ಷಾಂ .

ಸುವೃತ್ತಮುಕ್ತಾವಲಿ ಕಾಂಕ್ಷ್ಯಮಾಣಸ್ತನ್ಯಾಮೃತಾಪೀನ ಕುಚಾಬ್ಜಕೋಶಾಂ .. 14..

ಚಿರಾಗತಾನೇಕ ಸುತಾವಲೋಕ ಸ್ರುತಸ್ತನ ಕ್ಷೀರಕಣಾರ್ದ್ರಹಾರಾಂ .

ಅಭಷ್ಟಿದಾನ ಪ್ರಥಿತಾಮರದ್ರು ಶಾಖಾಯಮಾನಾಂ ಸಲಬಾಹುಪಾಶಾಂ .. 15..

ಶಾಣೋಪಲೋಲ್ಲೀಢ ಮಣಿಪ್ರವೇಕ ಕೇಯೂರವಲ್ಲೀವಲಯಾಂಗುಲೀಯಾಂ .

ಪ್ರಪನ್ನಲೋಕಾಭಯದಾನ ಮುದ್ರಾಪುಸ್ತಾಕ್ಷಮಾಲಾಂ ಕುಶಪಾಶಹಸ್ತಾಂ .. 16..

ವೈಡೂರ್ಯಶೋಣೋಪಲಹೀರ ನೀಲಪ್ರತ್ಯುಪ್ತ ಹೇಮಾಂಗದಕಂಕಣಾಢ್ಯಾಂ .

ತಾಟಂಕ ಶೋಣೋಪಲ ಬೀಜಪೂರ ಬೀಜಭ್ರಮೋತ್ಕಂಠಕರಾಗ್ರಕೀರಾಂ .. 17..

ಆಪೀನವಕ್ಷೋರುಹಭಾರ ಭುಗ್ನವಲಿತ್ರಯೀಪಾತ ಪಿನದ್ಧಮಧ್ಯಾಂ .

ವಿದ್ಯೇತ್ಯವಿದ್ಯೇತಿ ಚಯತ್ಸ್ವರೂಪೇಮೋಕ್ಷಾಯ ಬಂಧಾಯ ಚ ಹೇತುಭೂತೇ .

